
l-Gimgha Mgaddsa

l-gniepen tal-knejjes taghna
Ijghaddulna, fl-imghoddi aktar minn

issa, messaggi matulis-sena kollha biex
ifakkru jew ihabbru diversi avvenimenti u
ma jistax jonqos li dwar il-Passjoni ta' Kristu
jsemmghulna lingwagg specjali. Kulhadd
jaf li, minbarra tifkiriet ohra, fil-Gimgha
Mgaddsa hemm jumejn li fihom id-daqq
tal-gniepen iheggigna nhossu l-atmosfera
ta' zewg grajjiet ta’ importanza mill-aktar
kru¢jali ghall-Insara, jigifieri il-Hamis ix-
Xirka li jfakkar Ll-istituzzjoni tal-Ewkarestija
u l-Gimgha |-Kbira li tfakkar il-Passjoni.
F'Hamis ix-Xirka t-twaqqif tal-Ewkarestija
huwa mhabbar bid-daqq ferriehi tal-
gniepen u fil-Gimgha L-Kbira d-dwejjaq
ghall-Passjoni u l-Mewt ta' Kristu jinhass
aktar bis-silenzju vistuz taghhom.

Mhux bizzejjed li l-gniepen isemmghu
lehenhom fdawn il-jumejn  tal-Gimgha
Mgaddsa, imma mill-ahhar snin tas-seklu
tmintax bdew jindaqqu l-gniepen nhar ta'
Hamis u nhar ta' Gimgha matul is-sena kollha,

Kull nhar ta’ Hamis u l-Gimgha
F'Ottubru tal-1781 fl-Isla kien gie deciz
i kull nhar ta’ Hamis filghaxija. saghtejn
wara nzul ix-xemx, tindaqq mota ferrieha
tal-gniepen biex tfakkar l-istituzzjoni tal-
Ewkarestija fl-Ahhar Cena u wkoll l-ghada
l-Gimgha fit-tlieta ta’ wara nofsinhar jindaqq
it-transitu  jew mortorju biex ifakkar il-
Mewt ta' Kristu. L-isqof Labini, fl-1793. kien
dahhal dawn id-devozzjonijiet bid-daqq tal-

gniepen u talb, fil-parrocci kollha tad-djocesi.
F'Ghawdex, tal-Hamis kienet maghrufa
whkoll bhala "l-Mota ta¢-Cena". Biz-zmien,
din it-tifkira bdiet issir f'ghamla ta’ Ora Santa
filghaxija bl-Adorazzjoni Ewkaristika.
[l-mortorju jew transitu tat-tlieta ta' wara
nofsinhar kien jindaqq kull nhar ta' Gimgha
imma ma kienx idoqq fil-Gimgha L-Kbira
ghax dakinhar ikun hemm tifkira mod iehor
u l-gniepen kienu jkunu siekta mill-glorja
tal-Hamis ix-Xirka sal-Glorja tas-Sibt il-Glorja
filghodu; langas ma kien jindaqg fil-Milied jekk
dan jinzerta -Gimgha, ghax il-Mewt ta' Kristu
ma tistax titfakkar fl-istess jum tat-Twelid
Tieghu. Il-gniepen tal-Gimgha ghadhom
Jjindaqqu fdiversi parrocci u sa ftit snin ilu,
aktar minn daz-zmien, nies fuq ix-xoghol
kienu jaghmlu pawza u fl-iskejjel kienu jiegfu
l-lezzjonijiet malli jinstemghu t-tokki kiebja
tat-tlieta biex jghidu t-tagbila li tibda: “O ruh,
x'ghamiltlek jiena . . . hallgjtni wara spallejk . .
Ghal min kien isum is-Sawma tal-Passju
il-gniepen tal-Glorja ta’ Hamis ix-Xirka kienu
l-bidu ta' din is-sawma stretta li kienet tispicca
mal-Glorja ta' Sibt il-Ghid; din is-sawma kienet
maghrufa wkoll bhala s-Sawma minn Glorja
sa Glorja.

Qniepen siekta

F'Hamis ix-Xirka filghodu -funzjoni
kienet (u ghadha) tasal ghall-Glorja i
maghha jdogqu l-gniepen. Din kienet tkun
l-ahhar darba li l-gniepen idogqu gabel
il-Glorja tas-Sibt filghodu. Imbaghad issir

purcissjoni fil-knisja biex |-Ostja tigi esposta
fis-Sepulkru (issa nippreferu nghidu Altar tar-
Repozizzjoni). Il-jum tal-Gimgha kien jithalla
sieket u l-gniepen ma jinstemghu xejn ghax
Jorbtulhom ilsienhom.  Ukoll fid-djar, dawk
li kelthom, ma kinux idogqu radju jew diski u
lit-tfal ma kienux ihalluhom jilaghbu jghajtu.
Interessanti wiehed jiftakar li Dun Alfred Gatt,
qassis twajjeb li hadem ghad-devozzjoni tal-
Volto Santo, jew Wicc ta' Kristu, miet fis-26
ta’ Marzu 1937 li habat jum iL—Gimgha -Kbira.

Ghalkemm kien il-Gimgha |-Kbira, xorta
wahda kellu [-Vjatku, imma l-gniepen tal-
knisla ma daqgewx. Il-Qanpiena tat-Tifkira
(The Siege Bell) li hemm qrib il-Barrakka
tlsfel u Sant' lermu, li saret minn John Taylor
fl-1992 biex tfakkar l-assedju tat-Tieni Gwerra
Dinjija, saret biex iddoqq tifkira kuljum
fnofsinhar, imma mhux fil-Gimgha -Kbira u
Sibt il-Ghid ta' Zzmienna.  L-ewwel u l-ahhar
darba li daqgew il-gniepen fil-Gimgha L-Kbira
kien fil-11 ta’ April 1941. Dak iz-zmien konna
fil-gwerra bl-attakki mill-ajru.  Kien hemm
arrangament li wara li s-sirena ddoqgq biex
tavza li ghadda l-attakk (raiders passed), kien
imiss idoqqu l-gniepen biex jaghtu l-all clear.
Fdak il-jum li semmejna kien hemm air raid u
meta spicca kollox kellhom idogqu l-gniepen
skond l-ordnijiet, wkoll jekk kienet il-Gimgha
|-Kbira.

Ic-¢uqlajta

Fiz-zmien meta l-gniepen ikunu siekta,
kienu (u bosta ghadhom) juzaw i¢-Cuglajta
fuq il-kampnar jew fuq il-knisja. Ghadna
nisimghu ic-cuqlajta fdiversi postijiet waqt
li tohrog il-processjoni tal-Gimgha |-Kbira.
Ukoll f'xi  funzjoniiet fil-knisja  minflok
ganpiena ckejkna kellhom cuglajta zghira
ta' l-idejn. Bosta tfal kien ikollhom wahda ta'
l-idejn li kienet issir minn bcejjec¢ ta' l-injam
marbutin  flimkien. I¢-cuglajta tal-kampnar
kienet tkun maghmula koltha ta' Ll-injam
bhallikieku erba’ kaxex twal vojta minn gewwa
mgieghdin ghamla ta' salib bimradd biex
iddawwar minnu u, wagt li ddawwar, bcejjec
ta" l-injam bic-cappetti jfaqqghu bejniethom.
Jissemmew dags erbghin wahda ta’ ghamliet
differenti fMalta u f'Ghawdex ohrajn -Gharb,
Nadur, Qala, il-kattidral fic-Cittadella, r-Rabat
ghand il-Konventwali, Sannat, Xaghra, Xewkija
u I2-Zebbug. Hemm kitba li tghid Ui fin-
Naxxar, ghal xi zmien fis-seklu tmintax, waqt
il-processjoni tal-Gimgha |-Kbira ma kienux
Jjuzaw cuglajta minflok ganpiena imma, ghal
kull statwa li tohrog kien hemm wiehed jahraq
il-maskli. Ghall-hsejjes litaghmelic-cuglajta
wagqt id-dawran, l-Inglizi juzaw l-espressjoni:
cracking of Juda's bones, jigifieri li l-hsejjes
qishom l-ghadam ta' Guda ced jitfarrku!

